
RIVOJLANGAN SUG‘URTA KOMPANIYALARINING MOLIYAVIY HOLATI VA 

SAMARADORLIK KO‘RSATKICHLARI TAHLILI 

 

Alimov Baxodir Batirovich  

E-mail: bakhodir.alimov.84@gmail.com 

ORCID: 0009-0001-7356-3192 

Annotatsiya. Mazkur ilmiy maqolada rivojlangan davlatlarning yirik sug‘urta 

kompaniyalarining moliyaviy holati va samaradorlik ko‘rsatkichlari tahlil qilingan. Tadqiqot 

davomida sug‘urta kompaniyalarining umumiy daromadi, sof aktivlari, sug‘urta to‘lovlari, 

xususiy kapitali, majburiyatlari hamda rentabellik ko‘rsatkichlari (ROE va ROA) o‘rganildi. 

Tahlil natijalariga ko‘ra, AQSh, Germaniya, Fransiya va Xitoy sug‘urta kompaniyalari global 

bozorda yetakchi mavqega ega ekanligi aniqlandi. Shuningdek, sug‘urta kompaniyalarining 

moliyaviy barqarorligi va to‘lov qobiliyati darajasi ularning uzoq muddatli raqobatbardoshligini 

ta’minlovchi asosiy omillardan biri ekanligi asoslab berildi. Tadqiqot yakunida O‘zbekiston 

sug‘urta bozori uchun xalqaro tajriba asosida amaliy tavsiyalar ishlab chiqildi. 

Kalit so‘zlar: sug‘urta kompaniyasi, moliyaviy samaradorlik, ROE, ROA, sug‘urta bozori, 

to‘lov qobiliyati, aktivlar, majburiyatlar, moliyaviy barqarorlik, sug‘urta mukofoti. 

 

АНАЛИЗ ФИНАНСОВОГО СОСТОЯНИЯ И ПОКАЗАТЕЛЕЙ ЭФФЕКТИВНОСТИ 

РАЗВИТЫХ СТРАХОВЫХ КОМПАНИЙ 

 

Алимов Баходир Батирович 

доктор философии (PhD) по экономическим наукам 

профессор кафедра “Управления проектами” 

Высшая школа бизнеса и предпринимательства при 

Кабинете Министров Республики Узбекистан 

E-mail: bakhodir.alimov.84@gmail.com 

ORCID: 0009-0001-7356-3192 

Аннотация. В данной научной статье проанализированы финансовое состояние и 

показатели эффективности крупных страховых компаний развитых стран. В ходе 

исследования были изучены общий доход, чистые активы, страховые выплаты, 

собственный капитал, обязательства, а также показатели рентабельности (ROE и ROA) 

страховых компаний. По результатам анализа установлено, что страховые компании 

США, Германии, Франции и Китая занимают ведущие позиции на мировом рынке. Также 

обосновано, что финансовая устойчивость и уровень платежеспособности страховых 

компаний являются одними из ключевых факторов обеспечения их долгосрочной 

конкурентоспособности. По итогам исследования разработаны практические 

рекомендации для страхового рынка Узбекистана на основе международного опыта. 

Ключевые слова: страховая компания, финансовая эффективность, ROE, ROA, 

страховой рынок, платежеспособность, активы, обязательства, финансовая 

устойчивость, страховая премия. 

Abstract. This scientific article analyzes the financial condition and performance 

indicators of major insurance companies in developed countries. During the study, the total 

revenue, net assets, insurance payments, equity capital, liabilities, and profitability indicators 

(ROE and ROA) of insurance companies were examined. The analysis revealed that insurance 

companies from the United States, Germany, France, and China hold leading positions in the 

global market. Furthermore, it was substantiated that the financial stability and solvency level of 

insurance companies are among the key factors ensuring their long-term competitiveness. Based 

on international experience, practical recommendations for the insurance market of Uzbekistan 

were developed at the end of the study. 

Kirish  

Jahon iqtisodiyotida sug‘urta bozori moliyaviy tizimning muhim tarkibiy qismi 

hisoblanadi. Sug‘urta kompaniyalari iqtisodiy xavflarni kamaytirish, investitsion jarayonlarni 

qo‘llab-quvvatlash hamda moliyaviy barqarorlikni ta’minlashda muhim rol o‘ynaydi. Rivojlangan 

davlatlarda sug‘urta tizimi iqtisodiy xavfsizlikning asosiy institutlaridan biri sifatida shakllangan 

bo‘lib, uning samarali faoliyati mamlakat iqtisodiyotining barqaror rivojlanishiga xizmat qiladi. 

So‘nggi yillarda global iqtisodiy inqirozlar, inflyatsiya darajasining oshishi, tabiiy ofatlar 

va pandemiya kabi omillar sug‘urta kompaniyalarining moliyaviy barqarorligiga sezilarli ta’sir 

ko‘rsatdi. Shu sababli, sug‘urta kompaniyalarining moliyaviy holatini chuqur tahlil qilish, ularning 

rentabellik darajasini baholash va risklarni boshqarish samaradorligini aniqlash dolzarb ilmiy 

masalalardan biri hisoblanadi. 

Bugungi kunda Berkshire Hathaway, Allianz SE, AXA, Ping An Insurance, China Life 

Insurance kabi yirik sug‘urta kompaniyalari global sug‘urta bozorida yetakchi o‘rinni egallab 

kelmoqda. Ularning moliyaviy samaradorligi va kapital boshqaruvi tajribasi rivojlanayotgan 

davlatlar uchun muhim ahamiyat kasb etadi. Mazkur maqolaning maqsadi rivojlangan sug‘urta 

kompaniyalarining moliyaviy holati va samaradorlik ko‘rsatkichlarini tahlil qilish hamda ular 

asosida O‘zbekiston sug‘urta bozori uchun ilmiy-amaliy tavsiyalar ishlab chiqishdan iborat. 

O‘zbekiston Respublikasining 2021-yil 23-noyabrdagi O‘RQ-730-sonli “Sug‘urta faoliyati 

to‘g‘risida”gi Qonuni sug‘urta bozorini modernizatsiya qilish va xalqaro standartlarga 

moslashtirishda muhim strategik ahamiyatga ega. Mazkur Qonun sug‘urta kompaniyalarining 

moliyaviy barqarorligini ta’minlash, to‘lov qobiliyatini oshirish hamda mijozlar manfaatlarini 

himoya qilishga xizmat qiladi. Shuningdek, unda raqamli sug‘urta xizmatlari, elektron polislar va 

zamonaviy nazorat mexanizmlarini joriy etish bo‘yicha huquqiy asoslar belgilangan. Qonun 

sug‘urta bozorida raqobat muhitini rivojlantirish, investitsion jozibadorlikni oshirish va 

O‘zbekiston sug‘urta tizimining xalqaro moliya bozoriga integratsiyalashuvini ta’minlashda 

muhim huquqiy platforma hisoblanadi.[1] 

 

Adabiyotlar sharhi 

Sug‘urta kompaniyalarining moliyaviy holati va samaradorligini baholash masalasi jahon 

iqtisodiyotida dolzarb ilmiy yo‘nalishlardan biri hisoblanadi. Mazkur yo‘nalishda xorijiy va 

mahalliy olimlar tomonidan sug‘urta kompaniyalarining moliyaviy barqarorligi, risklarni 

boshqarish, kapital yetarliligi, rentabellik va investitsion faoliyat samaradorligi bo‘yicha turli ilmiy 

qarashlar ilgari surilgan.  

Xorijiy olimlarning ilmiy qarashlari va ta’riflaridan Warren Buffett sug‘urta 

kompaniyalarining asosiy ustunligi sug‘urta mukofotlari hisobidan shakllanadigan “float 

capital”ni samarali investitsiyalash imkoniyatida ekanligini ta’kidlaydi. Uning fikricha, sug‘urta 

kompaniyasining uzoq muddatli muvaffaqiyati investitsion boshqaruv sifati bilan belgilanadi.[2] 

Peter Albrecht sug‘urta kompaniyalarining moliyaviy barqarorligi risklarni boshqarish 

tizimi va kapital adekvatligi bilan chambarchas bog‘liq ekanligini qayd etadi. U sug‘urta 

kompaniyalarida solvency (to‘lov qobiliyati) ko‘rsatkichlari muhim o‘rin tutishini asoslaydi.[3] 

George Rejda sug‘urtani iqtisodiy xavflarni boshqarishning eng samarali moliyaviy 

mexanizmlaridan biri sifatida baholaydi. Unga ko‘ra, sug‘urta kompaniyalarining moliyaviy 

samaradorligi sug‘urta portfelining diversifikatsiyasi bilan belgilanadi.[4] 

Emmett Vaughan sug‘urta kompaniyalarining moliyaviy holatini baholashda ROA va ROE 

ko‘rsatkichlarini asosiy indikator sifatida ko‘rsatadi. Uning fikricha, kompaniyaning rentabelligi 

investorlar ishonchini belgilaydi.[5]  

Michael Porter sug‘urta kompaniyalarining raqobatbardoshligi innovatsion boshqaruv va 

samarali moliyaviy strategiyalarga bog‘liqligini ta’kidlaydi.[6] Jean-Paul Laurent sug‘urta 

kompaniyalarida aktivlar va majburiyatlar mutanosibligini saqlash moliyaviy xavfsizlikning 

asosiy omili ekanligini ta’kidlaydi.[7] David Cummins sug‘urta kompaniyalarida kapitalning 

optimal tuzilmasi va risklarni qayta taqsimlash moliyaviy samaradorlikni oshirishini qayd etadi.[8] 

Swiss Re ekspertlari global sug‘urta bozori rivojlanishida raqamli texnologiyalar va sun’iy 

intellekt risklarni baholash samaradorligini oshirayotganini ta’kidlaydi.[9] Mark Dorfman sug‘urta 

kompaniyalarining moliyaviy barqarorligi sug‘urta rezervlarining yetarliligi bilan belgilanadi deb 

hisoblaydi.[10] Harold Skipper sug‘urta bozori iqtisodiy o‘sishning muhim moliyaviy instrumenti 

ekanligini va sug‘urta kompaniyalari investitsion faoliyat orqali iqtisodiyotga katta kapital oqimini 

ta’minlashini ta’kidlaydi.[11] 

O‘zbekistonlik olimlarning ilmiy qarashlariga qaraydigan bo‘lsak Q.Abdullayev sug‘urta 

kompaniyalari moliyaviy barqarorligini ta’minlashda zamonaviy boshqaruv tizimlari va xalqaro 

standartlarning ahamiyatini ta’kidlaydi.[12] Sh.Shoha’zamiy sug‘urta kompaniyalarida 

investitsion faoliyat samaradorligini oshirish moliyaviy barqarorlikni mustahkamlashini qayd 

etadi.[13] O.Ortiqov sug‘urta kompaniyalarining to‘lov qobiliyatini oshirishda kapital yetarliligi 

muhim omil ekanligini ta’kidlaydi.[14] B.Xodiyev sug‘urta bozori rivojlanishini mamlakat 

iqtisodiy xavfsizligi bilan bog‘laydi.[15] M.Rajabov sug‘urta kompaniyalarida risklarni 

boshqarish tizimini raqamlashtirish samaradorlikni oshirishini ta’kidlaydi.[16] N.Jo‘rayeva 

sug‘urta kompaniyalari faoliyatida xalqaro moliyaviy hisobot standartlarini joriy etish investitsion 

jozibadorlikni oshirishini asoslab bergan.[17] A.Burxonov sug‘urta kompaniyalarining moliyaviy 

samaradorligini oshirishda innovatsion texnologiyalar va sun’iy intellekt muhim ahamiyatga ega 



 “Moliyaviy texnologiyalar” ilmiy elektron jurnali                     
 

 “Moliyaviy texnologiyalar” ilmiy elektron jurnali           3-son     2026-yil    88 

ISSN: 2181-3965 

VOLUME 5 

ekanligini ta’kidlaydi.[18]  

Ilmiy maqola muallifi B.B.Alimovning ta’kidlashicha, sug‘urta kompaniyalarining 

moliyaviy holatini zamonaviy raqamli texnologiyalar asosida tahlil qilish moliyaviy shaffoflikni 

oshiradi hamda risklarni aniqlash va boshqarish samaradorligini kuchaytiradi. Muallif sug‘urta 

tashkilotlarida avtomatlashtirilgan axborot tizimlari moliyaviy monitoringni real vaqt rejimida 

amalga oshirish imkonini berishini qayd etadi.[19] Muallifning yana bir fikriga ko‘ra, sug‘urta 

kompaniyalarida Moliyaviy hisobotlarning xalqaro standartlari (MHXS)ni joriy etish 

kompaniyalarning investitsion jozibadorligini oshiradi, moliyaviy hisobotlarning xalqaro darajada 

taqqoslanishini ta’minlaydi hamda investorlar ishonchini mustahkamlaydi. Shuningdek, muallif 

sug‘urta kompaniyalarida aktivlar va majburiyatlarni xalqaro standartlar asosida baholash 

zarurligini ta’kidlaydi.[20]  

Shuningdek, xalqaro tashkilotlar - OECD va International Association of Insurance 

Supervisors hisobotlarida sug‘urta kompaniyalarining moliyaviy barqarorligini ta’minlashda 

kapital adekvatligi va risklarni baholash tizimi muhim omil sifatida qayd etilgan. 

 

Tadqiqot metodologiyasi 

Tadqiqot davomida iqtisodiy-statistik tahlil, qiyosiy tahlil, moliyaviy koeffitsiyentlar 

tahlili hamda grafik va jadval usullaridan foydalanildi. Tahlil obyekti sifatida dunyoning TOP-10 

sug‘urta kompaniyalari tanlab olindi. Tadqiqot jarayonida umumiy daromad, sof aktivlar, sug‘urta 

to‘lovlari, xususiy kapital, majburiyatlar, ROE (Return on Equity), ROA (Return on Assets), to‘lov 

qobiliyati marjasi kabi moliyaviy ko‘rsatkichlar o‘rganildi.  

Rentabellikni baholashda quyidagi formulalardan foydalanildi: 

ROE formulasi: 

𝑅𝑂𝐸 =
𝑆𝑜𝑓 𝑓𝑜𝑦𝑑𝑎

𝑋𝑢𝑠𝑢𝑠𝑖𝑦 𝑘𝑎𝑝𝑖𝑡𝑎𝑙
∗ 100% 

ROA formulasi: 

𝑅𝑂𝐴 =
𝑆𝑜𝑓 𝑓𝑜𝑦𝑑𝑎

𝐽𝑎𝑚𝑖 𝑎𝑘𝑡𝑖𝑣𝑙𝑎𝑟
∗ 100% 

Mazkur ko‘rsatkichlar sug‘urta kompaniyalarining kapital va aktivlardan foydalanish 

samaradorligini aniqlash imkonini beradi. 

 

Tahlil va natijalar 

Jahonning TOP-10 sug‘urta kompaniyalari (daromad va aktivlar hajmi bo‘yicha) 2025-yil 

yakunlari va moliyaviy hisobotlari bo‘yicha quyidagi jadvalda jamlangan. Bu gigantlar global 

sug‘urta bozorining eng yirik ulushlarini nazorat qiladi3. Moliyaviy koeffitsientlar tushunarli 

bo‘lishi uchun ularning o‘rtacha sanoat ko‘rsatkichlari (%), xususiy kapital rentabelligi (ROE), sof 

foyda marjasi, to‘lov qobiliyati (Solvency Margin) va boshqalar jadval ostida sharhlangan. 

Mazkur 1-jadvalda dunyoning TOP-10 sug‘urta kompaniyalarining 2025-yildagi asosiy 

moliyaviy ko‘rsatkichlari keltirilgan bo‘lib, unda sug‘urta mukofotlari, sug‘urta to‘lovlari, 

umumiy daromad, xarajatlar, aktivlar, majburiyatlar hamda xususiy kapital hajmlari aks ettirilgan. 

Tahlil natijalari shuni ko‘rsatadiki, global sug‘urta bozori yetakchilari orasida AQSh 

kompaniyalari ustun mavqega ega bo‘lib, ular yuqori daromadlilik va kapital barqarorligi bilan 

 
3 Top 100 Insurance Companies by Revenue, 2026, by StatRanker  April 26, 2026. https://statranker.org; List of largest 

insurance companies. https://en.wikipedia.org/wiki/List_of_largest_insurance_companies 

https://statranker.org/

ajralib turadi. 

1-jadval 

Dunyoning TOP-10 sug‘urta kompaniyalarining 2025-yildagi asosiy moliyaviy 

ko‘rsatkichlari (milliard AQSh dollarida)[21-32] 

№ Kompaniya nomi Mamlakat 
Sug‘urta 

mukofotlari 

Sug‘urta 

to‘lovlari 

Umumiy 

daromad 

Umumiy 

xarajatlar 
Aktivlar Majburiyatlar 

Xususiy 

kapital 

1.  
United Health 

Group 
AQSh 315,2 275,4 447,5 412,3 315,2 210,8 104,4 

2.  Allianz SE Germaniya 130,5 82,1 159,3 141,0 1085,2 1009,2 76,0 

3.  
Berkshire 
Hathaway 

AQSh 95,0 45,3 365,1 321,4 1069,9 705,5 364,4 

4.  Ping An Insurance Xitoy 110,8 57,6 134,2 119,5 848,1 757,2 90,9 

5.  AXA Fransiya 105,4 66,4 134,1 118,9 711,3 629,7 81,6 

6.  
China Life 

Insurance 
Xitoy 98,2 61,8 104,5 95,7 957,8 898,3 59,5 

7.  The Cigna Group AQSh 195,4 160,2 274,6 258,1 160,0 104,3 55,7 

8.  Elevance Health AQSh 165,1 138,6 199,1 186,2 110,5 70,8 39,7 

9.  
Prudential 
Financial 

AQSh 52,3 28,7 61,0 54,1 721,1 668,5 52,6 

10.  Manulife Financial Kanada 42,5 22,4 55,2 48,9 660,9 622,3 38,6 

1-jadval ma’lumotlariga ko‘ra, eng yuqori sug‘urta mukofoti hajmi 315,2 mlrd AQSh 

dollari bilan United Health Group kompaniyasiga tegishli. Ushbu kompaniya 447,5 mlrd dollarlik 

umumiy daromad va 104,4 mlrd dollarlik xususiy kapital ko‘rsatkichiga ega bo‘lib, sug‘urta 

xizmatlariga talab yuqori ekanligini ko‘rsatadi. Shu bilan birga, kompaniyaning sug‘urta to‘lovlari 

275,4 mlrd dollarni tashkil etgani xarajatlarning ham sezilarli darajada yuqoriligini bildiradi. 

Aktivlar hajmi bo‘yicha Allianz SE va Berkshire Hathaway kompaniyalari yetakchi 

hisoblanadi. Allianz SE aktivlari 1085,2 mlrd dollarni tashkil qilgan bo‘lsa, Berkshire Hathaway 

aktivlari 1069,9 mlrd dollarga teng. Bu ko‘rsatkichlar mazkur kompaniyalarning global moliya 

bozoridagi barqaror va diversifikatsiyalashgan faoliyatini ifodalaydi. Ayniqsa, Berkshire 

Hathaway kompaniyasining xususiy kapitali 364,4 mlrd dollarni tashkil etib, jadvaldagi eng yuqori 

kapital ko‘rsatkichidir. Bu kompaniyaning moliyaviy mustaqilligi va investitsion salohiyati juda 

yuqori ekanligini ko‘rsatadi. 

Xitoy sug‘urta bozori vakillari - Ping An Insurance hamda China Life Insurance 

kompaniyalari ham yuqori moliyaviy ko‘rsatkichlarga ega. Ping An Insurance kompaniyasining 

aktivlari 848,1 mlrd dollarni, China Life Insurance aktivlari esa 957,8 mlrd dollarni tashkil etgan. 

Bu Osiyo sug‘urta bozori jadal rivojlanayotganini va Xitoy kompaniyalari xalqaro bozorda kuchli 

raqobatchiga aylanayotganini anglatadi. 

1-jadvalda AQSh kompaniyalari son jihatidan ustunlik qilmoqda. United Health Group, 

Berkshire Hathaway, The Cigna Group, Elevance Health hamda Prudential Financial 

kompaniyalari yuqori daromad va katta aktivlarga ega bo‘lib, Shimoliy Amerika sug‘urta bozori 

rivojlanganligini tasdiqlaydi. Ayniqsa, The Cigna Group kompaniyasining 195,4 mlrd dollarlik 

sug‘urta mukofotlari va 274,6 mlrd dollarlik umumiy daromadi uning bozordagi ulushi yuqori 

ekanligini ko‘rsatadi. 

Moliyaviy barqarorlik nuqtai nazaridan kompaniyalarning majburiyatlari va xususiy 

kapitali o‘rtasidagi nisbat muhim ahamiyat kasb etadi. Allianz SE va Ping An Insurance 

kompaniyalarida majburiyatlar hajmi yuqori bo‘lsa-da, ular katta aktivlar bilan qoplangan. Bu esa 

sug‘urta kompaniyalarining likvidlilik va to‘lovga qobiliyatlilik darajasi yuqori ekanligini 

anglatadi. 

Umuman olganda, jadval ma’lumotlari asosida quyidagi asosiy xulosalarni shakllantirish 

mumkin: 

• rivojlangan davlatlar sug‘urta kompaniyalari global bozorda yetakchi mavqeni egallab 

turibdi;  

• AQSh kompaniyalari daromad va sug‘urta mukofotlari hajmi bo‘yicha ustunlik 

qilmoqda;  

• Yevropa va Xitoy kompaniyalari aktivlar hajmi hamda moliyaviy barqarorlik 

ko‘rsatkichlari bilan ajralib turadi;  

• sug‘urta bozori faoliyatida katta aktivlar va yuqori xususiy kapital kompaniyaning uzoq 

muddatli raqobatbardoshligini ta’minlaydi;  

• sug‘urta mukofotlari va sug‘urta to‘lovlari o‘rtasidagi nisbat kompaniyalarning risklarni 

boshqarish samaradorligini ifodalaydi.  

Mazkur tahlillar sug‘urta kompaniyalarining moliyaviy samaradorligini oshirish, risklarni 

diversifikatsiya qilish hamda kapital barqarorligini ta’minlashda xalqaro tajribani o‘rganish 

muhim ekanligini ko‘rsatadi. Shu sababli, rivojlanayotgan davlatlar, jumladan O‘zbekiston 

sug‘urta bozori uchun ham yetakchi xalqaro kompaniyalar tajribasidan foydalanish dolzarb 

hisoblanadi. 

Dunyoning yetakchi sug‘urta kompaniyalari S&P Global Market Intelligence va AM Best 

reytinglariga ko‘ra tanlangan. Quyidagi jadvalda 2024-yil yakunlari bo‘yicha dunyoning top-10 

sug‘urta gigantlarining asosiy moliyaviy ko‘rsatkichlari (milliard AQSh dollarida) va asosiy 

moliyaviy koeffitsientlari jamlangan. 

2-jadval 

Dunyoning TOP-10 sug‘urta kompaniyalarining 2024-yildagi moliyaviy barqarorlik va 

rentabellik ko‘rsatkichlari tahlili [33-44] 

№ 
Kompaniya 

nomi 
Mamlakat 

Umumiy 

daromad 

Sof 

aktivlar 

Sug‘urta 

to‘lovlari 

(chiqim) 

Xususiy 

kapital 

Majburiyat-

lar 

ROE 

(%) 

ROA 

(%) 

To‘lov 

qobiliyati 

marjasi (%) 

1.  
Berkshire 
Hathaway 

AQSh 371,4 1150,0 52,6 540,0 610,0 12,4 4,8 240 

2.  
China Life 

Insurance 
Xitoy 160,3 1020,0 88,5 180,0 840,0 9,8 1,2 195 

3.  
Ping An 

Insurance 
Xitoy 158,6 984,7 95,2 145,0 839,7 14,2 1,5 210 

4.  Allianz Germaniya 123,1 1085,2 74,8 112,0 973,2 13,5 1,1 225 

5.  State Farm AQSh 123,0 380,0 62,4 140,0 240,0 8,5 2,5 310 

6.  
Life Insurance 

Corp. 
Hindiston 105,0 560,3 51,2 15,0 545,3 11,2 0,8 160 

7.  AXA Fransiya 98,7 711,3 61,6 75,0 636,3 14,8 1,3 220 

8.  
People’s Ins. 

Co (PICC) 
Xitoy 86,5 350,0 48,3 42,0 308,0 11,5 1,4 185 

9.  Progressive AQSh 75,4 98,0 45,1 21,0 77,0 22,4 4,5 190 

10.  
Assicurazioni 

Generali 
Italiya 65,0 663,9 42,6 38,0 625,9 12,8 1,1 215 

2-jadvalda dunyoning yetakchi sug‘urta kompaniyalarining 2024-yildagi asosiy moliyaviy 

ko‘rsatkichlari, jumladan umumiy daromad, sof aktivlar, sug‘urta to‘lovlari, xususiy kapital, 

majburiyatlar, ROE, ROA hamda to‘lov qobiliyati marjasi tahlil qilingan. Ushbu ko‘rsatkichlar 

kompaniyalarning moliyaviy barqarorligi, rentabelligi va risklarni boshqarish samaradorligini 

baholash imkonini beradi. 

2-jadval ma’lumotlariga ko‘ra, Berkshire Hathaway kompaniyasi umumiy moliyaviy 

salohiyat bo‘yicha eng yetakchi kompaniyalardan biri hisoblanadi. Kompaniyaning sof aktivlari 

1150 mlrd dollarni tashkil etib, jadvaldagi eng yuqori ko‘rsatkich hisoblanadi. Bundan tashqari, 

xususiy kapital hajmi 540 mlrd dollar bo‘lib, kompaniyaning moliyaviy mustaqilligi va 

investitsion imkoniyatlari juda yuqori ekanligini ko‘rsatadi. Kompaniyaning ROE darajasi 12,4 % 

ni tashkil etgani kapitaldan samarali foydalanilayotganini anglatadi. 

Xitoyning China Life Insurance va Ping An Insurance kompaniyalari Osiyo sug‘urta 

bozorining jadal rivojlanayotganini namoyish etmoqda. China Life Insurance kompaniyasining sof 

aktivlari 1020 mlrd dollarni tashkil etgan bo‘lsa, Ping An Insurance kompaniyasining aktivlari 

984,7 mlrd dollarga teng. Bu kompaniyalarning aktivlar hajmi juda katta bo‘lsa-da, ROA 

ko‘rsatkichlari nisbatan pastligi aktivlardan foydalanish samaradorligini yanada oshirish 

zarurligini ko‘rsatadi. Shu bilan birga, Ping An Insurance kompaniyasining ROE ko‘rsatkichi 14,2 

% bo‘lib, aksiyadorlik kapitalidan samarali foydalanayotganini bildiradi. 

Yevropa sug‘urta bozori vakillari - Allianz, AXA hamda Assicurazioni Generali 

kompaniyalari moliyaviy barqarorligi bilan ajralib turadi. Allianz kompaniyasining sof aktivlari 

1085,2 mlrd dollarni tashkil etib, u Yevropadagi eng yirik sug‘urta kompaniyalaridan biri 

ekanligini tasdiqlaydi. AXA kompaniyasida esa ROE darajasi 14,8 % ga teng bo‘lib, bu jadvaldagi 

eng yuqori rentabellik ko‘rsatkichlaridan biridir. Bu kompaniyaning investitsiya va sug‘urta 

faoliyatini samarali boshqarayotganini ko‘rsatadi. 

AQSh kompaniyalari orasida State Farm va Progressive kompaniyalari ham yuqori 

moliyaviy samaradorlikka ega. Ayniqsa, Progressive kompaniyasining ROE ko‘rsatkichi 22,4 % 

ni tashkil etib, jadvaldagi eng yuqori natija hisoblanadi. Bu kompaniya aksiyadorlar kapitalidan 

eng samarali foydalanayotgan sug‘urta kompaniyasi ekanligini ko‘rsatadi. Shuningdek, State Farm 

kompaniyasining to‘lov qobiliyati marjasi 310 % bo‘lib, bu jadvaldagi eng yuqori ko‘rsatkichdir. 

Ushbu holat kompaniyaning sug‘urta majburiyatlarini bajarish imkoniyati juda yuqori ekanligini 

anglatadi. 

Hindistonning Life Insurance Corp. kompaniyasi esa katta aktivlarga ega bo‘lishiga 

qaramasdan, xususiy kapitalining pastligi va ROA darajasining 0,8 % ekanligi bilan ajralib turadi. 

Bu kompaniyada aktivlardan foydalanish samaradorligi nisbatan past ekanligini ko‘rsatadi. Shu 

bilan birga, kompaniyaning katta majburiyatlari risklarni boshqarish tizimini yanada 

takomillashtirish zarurligini bildiradi. 

2-jadvaldagi to‘lov qobiliyati marjasi ko‘rsatkichlari sug‘urta kompaniyalarining 

moliyaviy xavfsizlik darajasini ifodalaydi. State Farm, Berkshire Hathaway va Allianz 

kompaniyalarida ushbu ko‘rsatkich juda yuqori bo‘lib, ular potensial sug‘urta risklarini qoplash 

imkoniyatiga ega ekanligini ko‘rsatadi. Bu esa investorlar va mijozlar ishonchini oshiruvchi 

muhim omillardan biri hisoblanadi. 

Umuman olganda, jadval tahlili quyidagi xulosalarni shakllantirish imkonini beradi: 

• global sug‘urta bozorida AQSh, Xitoy va Yevropa kompaniyalari yetakchilik qilmoqda;  

• katta sof aktivlar kompaniyalarning uzoq muddatli moliyaviy barqarorligini 

ta’minlamoqda;  

• ROE va ROA ko‘rsatkichlari kompaniyalarning kapital hamda aktivlardan foydalanish 

samaradorligini belgilovchi asosiy omillardir;  

• to‘lov qobiliyati marjasi yuqori bo‘lgan kompaniyalar risklarga nisbatan barqarorroq 

hisoblanadi;  

• sug‘urta kompaniyalarining moliyaviy samaradorligi nafaqat daromad hajmiga, balki 

kapital boshqaruvi va risklarni diversifikatsiya qilish darajasiga ham bog‘liqdir.  

Mazkur tahlillar rivojlanayotgan davlatlar, jumladan O‘zbekiston sug‘urta bozori uchun 

ham muhim amaliy ahamiyatga ega. Xalqaro sug‘urta kompaniyalari tajribasi asosida kapital 

barqarorligini oshirish, risklarni samarali boshqarish hamda moliyaviy rentabellikni kuchaytirish 

orqali milliy sug‘urta tizimini rivojlantirish mumkin. 

Tahlillar asosida quyidagi tendensiyalar aniqlandi: sug‘urta kompaniyalarining moliyaviy 

barqarorligi katta aktivlar va yuqori kapital bilan bog‘liq; AQSh kompaniyalari rentabellik 

ko‘rsatkichlari bo‘yicha ustunlik qilmoqda; Yevropa kompaniyalari risklarni boshqarish tizimi 

samaradorligi bilan ajralib turadi; Xitoy kompaniyalari aktivlar hajmi bo‘yicha tez sur’atlarda 

rivojlanmoqda; to‘lov qobiliyati yuqori bo‘lgan kompaniyalar investorlar uchun ishonchli 

hisoblanadi. 

 

Xulosa va takliflar 

Tadqiqot natijalari rivojlangan sug‘urta kompaniyalarining moliyaviy samaradorligi va 

barqarorligi yuqori darajada ekanligini ko‘rsatdi. Ayniqsa, AQSh, Germaniya va Xitoy sug‘urta 

kompaniyalari global bozorda yetakchi o‘rinlarni egallamoqda. Sug‘urta kompaniyalarining 

samaradorligi kapital yetarliligi, aktivlardan samarali foydalanish, risklarni diversifikatsiya qilish, 

yuqori to‘lov qobiliyati, investitsion faoliyat samaradorligi kabi omillar bilan belgilanadi. 

O‘zbekiston sug‘urta bozori uchun quyidagi ilmiy-amaliy tavsiyalar ishlab chiqildi: 

• sug‘urta kompaniyalarida xalqaro moliyaviy hisobot standartlarini keng joriy etish;  

• risklarni boshqarish tizimini raqamlashtirish;  

• sug‘urta rezervlarini samarali investitsiyalash mexanizmlarini rivojlantirish;  

• kapital yetarliligini oshirish orqali moliyaviy barqarorlikni kuchaytirish;  

• sun’iy intellekt va raqamli texnologiyalar asosida sug‘urta xizmatlarini modernizatsiya 

qilish.  

Kelgusida sug‘urta kompaniyalari faoliyatida ESG standartlari, raqamli sug‘urta 

texnologiyalari va sun’iy intellekt asosidagi risk baholash tizimlari muhim ahamiyat kasb etadi. 

